კერძო დასახლებებში წყლის აღრიცხვის კვანძების მოწყობის სამუშაოების
ტექნიკური დავალება (Technical Specification)


სამუშაოს ზოგადი აღწერა

[bookmark: _Hlk218082688]მოცემული ტენდერი ითვალისწინებს კერძო დასახლებებში წყლის აღრიცხვის კვანძების მოწყობას „სასმელი წყლის მომხმარებელთა აღრიცხვის გაუმჯობესებისა და სტანდარტიზაციის“ პროექტის ფარგლებში. პრეტენდენტმა უნდა უზრუნველყოს არანაკლებ 10,000 მრიცხველის მონტაჟი თანმდევი სრული სერვისით - GWP მხრიდან მრიცხველების მოწოდებიდან 5 (თვის) განმავლობაში -  კვანძის მოწყობა, მოსამზადებელი სამუშაოები, მიწისქვეშა ინფრასტრუქტურასთან თავსებადობა, საჭირო ნებართვები და სამუშაოების დასრულების შემდეგ ტერიტორიის აღდგენა.



სამუშაოების შესრულების პირობები
1. კვანძის განთავსება
· კვანძი უნდა მოეწყოს წითელი ხაზის გარეთ.
· იმ შემთხვევაში, თუ გეოდეზიური/საბუთებით დასაბუთებული მიზეზებით შეუძლებელია მოწყობა წითელი ხაზის გარეთ, დაშვებადია კვანძის მოწყობა წითელ ხაზის შიგნით, უახლოეს წერტილში წითელ ხაზთან. ასეთ შემთხვევაში პრეტენდენტმა უნდა წარმოადგინოს შესაბამისი სამონტაჟო სქემა და დასაბუთება GWP-სთან შეთანხმებისთვის.
· ასევე გასათვალისწინებელია, რომ მრიცხველი უნდა იყოს განთავსებული GWP-ის წარმომადგენლისთვის ადვილად მისადგომ ადგილას.

ჭის მოწყობა
· კვანძის მოწყობა უნდა განხორციელდეს 15მმ – 32მმ დიამეტრის ჩათვლით პლასტმასის ჭაში , ხოლო 40მმ - დან ზევით კაპიტალურ ბეტონის ჭაში. 

კაპიტალური ჭის მოწყობა 
· სამონტაჟო ჭა განისაზღვრება ორ ტიპად :
· სტანდარტული პოლიეთილენის ჭა – არასავალ ნაწილზე განთავსებისთვის.
· მყარი, დატვირთვაგამძლე კომპოზიტური ჭა – საავტომობილო სავალ ნაწილში განთავსებისას.
· კაპიტალური ბეტონის ჭა

მრიცხველები და მასალები
· მრიცხველებისა და თუჯის ხუფების მიწოდებას უზრუნველყოფს GWP.
· მონტაჟისთვის გამოყენებული სხვა მასალები უზრუნველყოფილი უნდა იყოს პრეტენდენტის მიერ.
· კონტრაქტორის მიერ გამოსაყენებელი მილების სახეობა - ფოლადი, პოლიეთილენი,  პოლიპროპილენი და თუჯი.
· მრიცხველის კვანძი უნდა იყოს შეფუთული.

ყოველდღიური ანგარიშგება
· ყოველი სამუშაოს ჩატარების მომდევნო დღეს, დილის 10:00 საათამდე, პრეტენდენტმა ოფიციალურად უნდა წარმოადგინოს წინა დღეს დამონტაჟებული კვანძების რაოდენობა;
· მისამართების ჩამონათვალი;
· ფოტო/ვიდეო დასაბუთება;
· წყლის აღრიცხვის კვანძის ასაშენებელი სქემა;
· ტექნიკური ასახვა (diameter, meter type, connection type).

შესრულების ვადები და გადახდის პირობები
· პრეტენდენტმა უნდა უზრუნველყოს არანაკლებ 10,000 მრიცხველის მონტაჟი.
· პრეტენდენტმა უნდა წარმოადგინოს სამუშაოს შესრულების გეგმა-გრაფიკი. უპირატესობა მიენიჭება იმ კომპანიას, რომლის მიერ წარმოდგენილ გეგმა-გრაფიკში დღეში დასამონტაჟებელი მრიცხველების რაოდენობა უფრო მაღალი იქნება.
· პრეტენდენტმა ყოველ 15 დღეში ერთხელ უნდა წარმოადგინოს გეგმა-გრაფიკით გათვალისწინებული დამონტაჟებული მრიცხველების რაოდენობა.
· [bookmark: _Hlk218082965]ანგარიშსწორება განხორციელდება ყოველი თვის ბოლოს გაფორმებული  მიღება-ჩაბარების აქტის საფუძველზე. 
· თუ კონტრაქტორმა აღნიშნულ პერიოდში ვერ უზრუნველყო გეგმით განსაზღვრული რაოდენობის მრიცხველების მონტაჟი, დამკვეთი განახორციელებს კონტრაქტორის დაჯარიმებას კონტრაქტის პირობების შესაბამისად. ჯარიმის ოდენობა განისაზღვრება გეგმე-გრაფიკის შეუსრულებელი ნაწილის მიხედვით.

ნებართვები და შეთანხმებები
· სამუშაოს წარმოებისათვის საჭირო ნებართვა წარმოადგენს პრეტენდენტის პასუხისმგებლობას.

მისამართები 
· მრიცხველების კვანძის მოწყობა უნდა განხორციელდეს ზუსტი მისამართების სრული სია გადაეცემა გამარჯვებულ პრეტენდენტს ხელშეკრულების გაფორმების შემდეგ.
· მისამართების მოკვლევა სრულად ეკისრება პრეტენდენტს, მათ შორის:
· წვდომის პირობების დადგენა.
· არსებული ინფრასტრუქტურის შემოწმება.
· სამუშაოების ოპტიმალური ლოკაციის განსაზღვრა (წითელ ხაზთან მაქსიმალურად ახლოს, როგორც წითელი ხაზის გარეთ ასევე შიგნით).

პრეტენდენტი ვალდებულია, უზრუნველყოს:
· მუნიციპალიტეტის ნებართვები (ასფალტის გახვრეტა/აღდგენა).
· სატრანსპორტო მოძრაობის დროებითი ორგანიზება, (საჭიროებიდან გამომდინარე).
· შიდა კომუნიკაციების დაზიანების თავიდან აცილება და საჭირო შესაბამისი ორგანიზაციებთან შეთანხმება (გაზი, ელექტრო, კაბელები).

გზის საფარი, სამონტაჟო და აღდგენითი სამუშაოები
· კვანძის მოწყობისას ხშირად ხდება საავტომობილო ან საფეხმავლო საფარის გახვრეტა (ძირითადად ბორდიურთან).
· სამუშაოების დასრულების შემდეგ პრეტენდენტი ვალდებულია:
· საფარის აღდგენა მოქმედი სტანდარტების შესაბამისად;
· ტერიტორიის პირვანდელ მდგომარეობაში მოყვანა;
· აღდგენით სამუშაოებთან დაკავშირებული ყველა ხარჯი შედის პრეტენდენტის მიერ შეთავაზებულ ფასში. 
· გზის საფარის აღდგენის შემთხვევაში პრენტენდეტმა დამატებითი განფასება უნდა წარმოადგინოს  მშენებლობის შემფასებელთა კავშირის მიერ გამოცემული 2025 წლის მეთოდური მითითებებისა და 2025 წლის I კვარტლის სამშენებლო რესურსული ფასების კრებული „სნიპი“-ს ერთეულის ღირებულებების შესაბამისად.

უსაფრთხოება, ხარისხი და სტანდარტები
· ყველა სამუშაო უნდა განხორციელდეს:
· GWP-ის ტექნიკურ რეგლამენტებთან შესაბამისობით,
· EN/ISO სტანდარტების გათვალისწინებით,
· ჯანმრთელობისა და უსაფრთხოების წესების სრული დაცვით.
· პრეტენდენტი ვალდებულია გამოიყენოს მხოლოდ კვალიფიციური მუშახელი.

წყლის გადაკეტვა
· წყლის გადაკეტვის ოპერაცია სრულად ხორციელდება GWP-ის მიერ.
ზედამხედველობა
· სამუშაოების წარმოების პროცესში GWP განახორციელებს საზედამხედველო სამუშაოებს.
 
გარანტია
· შესრულებული სამუშაოების საგარანტიო ვადა განისაზღვრება მომსახურების დასრულებიდან არანაკლებ 60 (სამოცი) თვის ვადით.
